Nafarroako Parlamentuko Mahaiak, 2014ko otsailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Victoria Arraiza Zorzano andreak aurkeztutako galdera, mendekotasuna dutenentzat aitortu bai baina oraindik jaso ez diren laguntzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Gizarte Politiketako Batzordean izapidetzea.

Iruñean, 2014ko otsailaren 3an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako María Victoria Arraizak, Legebiltzarreko Erregelamenduan ezarritakoaren babesean, ondoko galdera aurkeztu du, Gizarte Politiketako kontseilariak Gizarte Politiketako Batzordean ahoz erantzuteko:

Nafarroan 914 pertsona daude, guztira, mendekotasuna dela-eta aitorturik duten laguntza jasotzeko zain. Iragan abendura bitarte,17.528 eskabide aurkeztu ziren; alegia, 2012koak baino gehiago, 200dik gorako aldez

Laguntza aitorturik baina oraindik jaso gabe duten pertsonekin zer gertatzen ari den jakiteko, honako galdera hauek egiten ditugu:

• Foru Komunitatean zenbat denbora behar da balorazioa egiteko eta ondoren mendekotasunerako laguntza aitortzeko edo ukatzeko?

• Zenbat denbora behar izaten da laguntza jasotzeko, behin mendekotasuna aitortuta?

• Gizarte Politiketako Departamentuak taxutu al du estrategiarik edo neurririk, ahal den gehiena murrizteko laguntza horiek aitortzen direnetik jasotzen diren arteko epea?

Iruñean, 2014ko urtarrilaren 28an

Foru parlamentaria: María Victoria Arraiza Zorzano

